ՀԻՄՆԱՎՈՐՈՒՄ

                 <<Կախված տեղանքի առանձնահատկություններից յուրաքանչյուր ջրավազանային կառավարման տարածքի ջրի որակի ապահովման նորմերը սահմանելու մասին>> ՀՀ  կառավարության որոշման նախագծի
1. Որոշման նախագծի ընդունման հիմնավորված լինելը.

               Հանրապետության ջրային ռեսուրսների կառավարման հետ կապված օրենսդրական և ինստիտուցիոնալ բարեփոխումները ընթանում են ջրային ռեսուրսների համապարփակ կառավարման սկզբունքներին համահունչ: Այդ բարեփոխումների կարևորագույն քայլերից են հանդիսանում ջրավազանային տարածքային կառավարման մարմինների ստեղծումն ու հզորացումը և ջրավազանային կառավարման պլանների մշակման ու իրականացման գործընթացը` որպես ջրային ռեսուրսների կառավարման ապակենտրոնացման և ողջամիտ կառավարման կարևորագույն քայլերից մեկը:  
2. Առաջարկվող նոր լուծումները. 

         ՀՀ կառավարության որոշման նախագիծը նպատակ ունի սահմանել կախված տեղանքի  առանձնահատկություններից յուրաքանչյուր ջրավազանային կառավարման տարածքի ջրի որակը վատթարացնող բոլոր հավանական աղտոտող նյութերի  թույլատրելի սահմանները` աստիճանաբար դրանք նվազեցնելու և միջազգայնորեն ընդունված չափանիշներին համապատասխանեցնելու նպատակով: 

  3. Նախագծի ընդունման դեպքում ակնկալվող արդյունքները. 

            Սույն որոշման ընդունումը կնպաստի ազգային ջրային պաշարի պահպանությանը. ջրային ռեսուրսների արդյունավետ կառավարման միջոցով քաղաքացիների և տնտեսության ջրի պահանջարկի բավարարմանը. շրջակա միջավայրի բնապահպանական կայունության ապահովմանը: 
         4. Առաջարկվող կարգավորման տարբերակի համապատասխան բնագա​վառի բարելավման հնարավորությունը.

        Նախագծում բերված նորմերը կաջակցեն հետագայում ջրավազանային կառավարման պլանների մշակմանը և կհանդիսանան դրանց անբաժանելի կարևորագույն տարրերից մեկը: Նախագծում բերված բոլոր գետավազանների համար ջրի որակի ապահովման նորմերը մշակված են` հաշվի առնելով Եվրոպական Միության Ջրային շրջանակային դիրեկտիվի (2000/60/EC) պահանջները և հանրապետության հիդրոմորֆոլոգիական. հիդրոաշխարհագրական. հիդրոքիմիական. հիդրոկենսաբանական. հիդրոֆիզիկական. բնապահպանական և այլ առանձնահատկությունները

5. համապատասխանությունը Հայստանի Հանրապետության կառավա​րու​թյան գործունեության ծրագրին և Հայստանի Հանրապետության վարչապետի հանձնարարկաններին
         ՀՀ  կառավարության որոշման նախագծի ընդունման անհրաժեշտությունը բխում է ՀՀ <<Հայաստանի Հանրապետության ջրի ազգային ծրագրի մասին>> Հայաստանի Հանրապետության օրենքում փոփոխություն կատարելու մասին>> օրենքի և ՀՀ վարչապետի <<Հայաստանի Հանրապետության ջրի ազգային ծրագրի մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի կիրարկումն ապահովող միջոցառումների մասին>>  03.05.2010թ. N 305–Ա որոշման պահանջներից: 

ՀՀ բնապահպանության նախարար                   Արամ Հարությունյան

ՏԵՂԵԿԱՆՔ
Իրավական  ակտն ընդունելու կապակցությամբ ՀՀ պետական բյուջեում                                                                                                                  ծախսերի կամ եկամուտների փոփոխման վերաբերյալ
          ՀՀ ջրի ազգային ծրագրի մասին օրենքում փոփոխություն կատարելու և ՀՀ կառավարությանը հաստատման ներկայացված <<Կախված տեղանքի առանձնահատկություններից յուրաքանչյուր ջրավազանային կառավարման տարածքի ջրի որակի ապահովման նորմերի մասին>> ՀՀ կառավարության  որոշման նախագծի  ընդունման հետ կապված  Հայաստանի Հանրապետության պետական բյուջեի եկամտային  և ծախսային մասերում փոփոխություններ  չեն նախատեսվում: 

ՏԵՂԵԿԱՆՔ
Իրավական ակտերում փոփոխություններ և լրացումներ կատարելու անհրաժեշտության մասին
               Հայաստանի Հանրապետության կառավարությանը հաստատման ներկայացված <<Կախված տեղանքի առանձնահատկություններից յուրաքանչյուր ջրավազանային կառավարման տարածքի ջրի որակի ապահովման նորմերի մասին>> ՀՀ կառավարության որոշման նախագծի ընդունման հետ կապված այլ իրավական ակտերում փոփոխություններ  և լրացումներ  չեն նախատեսվում:

